
INSTRUCTIONS AND INFORMATION TO CANDIDATES

•	 Write your answers in the Answer Book provided.
•	 Write your Centre Number, Candidate Number and Name in the spaces on the Answer Book.
•	 Write in dark blue or black pen.
•	 Do	not	use	correction	fluid.

•	 Answer three questions, one from Section A Poetry, one from Section B Prose and one from 
Section C Drama.

 
•	 Pay attention to spelling, punctuation and sentence structure.
•	 The number of marks is given in brackets [ ] at the end of each question or part question.

OMALOMBWELO NOMAUYELELE KOVAHONGWA

•	 Nyola omanyamukulo oye mEmbo lOmanyamukulo olo wa pewa.
•	 Nyola Onomola yOsenda, Onomola yEkonakono nEdina loye kEmbo loye lOmanyamukulo.
•	 Nyola nopena imbulau ile ilaula.
•	 Ino longifa okadimifo komeva.

•	 Nyamukula omapulo atatu, limwe okudja mEtukulwa la-A lOutevo, likwao okudja mEtukulwa la-B 
lEeprosa nalikwao otali di mEtukulwa la-C lEedrama.

•	 Kotokela esipelo loitya, elongifonawa loileshifo netungo lomatumbulo.
•	 Omwaalu woitwa owa yandjwa moikondekifombine [ ] konima yepulo keshe ile yoshitukulwa shepulo.

ETUKULWA A:  OUTEVO

Metukulwa omu hoolola mo epulo limwe alike tali di mOifala Noikuko ku J. 
Nghishiilenhapo ile Omatevelo 4 ku A. L. Nghifikua.

1 Lesha okatevo aka ka kufwa mOifala Noikuko ku J. Nghishiilenhapo, ndele to 
nyamukula omapulo aeshe.

 Omukwanyanya

 Elume linyika laMakosho,
 Lihe n’ oukumwe nomunhu,
 Lii nokukala nalo,
 Lii nokwaamakana,
 U shame nal’ oixuna,
 Oushiinda nal’ oupyakadi.

 Olo, Munyika laMakosho,
 Li n’ omanganga komwenyo,
 Nomhelo ya f’ oixuna,
 Li nyenga la f’ elambakwa,
 Li yehama la f’ oshipute shoponho,
 Lihe n’ onge nomunamwenyo.

 Olii nokudalwa nalo,
 Lihe shii nokunyongofelwa,
 Liha shakenifw’ omesho,
 U li lombwelel’ apa,
	 U	li	fiikil’	eisho,
 Elume olii nokukala nalo.

 Ngoshikuni shadj’ eehandje,
 Kesh’ omunhu otali shoshokele,
	 Tali	topifile	mwaaveshe,
	 Mengafifi	amushe	omo,
 Laava tava xuxumukwa,
 Elume le ve lihanifa.

 Hashipala shomaonya,
 Sha f’ epumba longobe,
 Hamunhu we mu popifa
 Ota kala e ku lomokele,
 Ha ende a fa ta ka homona,
 Ngomunhu ta ka pul’ oikolo.

(a) Omutevi okwa longifa ngahelipi eyelekanifo, opo a holole wii womunyandi a 
tumbulwa mokatevo?  Yandja oitwa ivali ndele to shi koleke. [4]

(b) Omutevi okwa li e uditile ngahelipi osho ta hokolola mokatevo aka?  Yandja 
oitwa ivali ndele to shi koleke. [4]

(c) Omutevi	wokatevo	aka	oku	li	omukufimbinga?		Koleka	enyamukulo	loye.	 [2]
(d) Omushangi okwa longifa ngahelipi elaka a honge omuleshi omikalo di shi 

okulandulwa mokatevo aka omukwanyanya?  Koleka enyamukulo loye noitwa 
tai di mokatevo aka. [10]

[20]
ILE

2 Lesha okatevo aka ka dja mOmatevelo 4 ku A. L. Nghifikua, ndele to nyamukula 
epulo la pulwa.

Tu kwafa nolulyo lwoye

 Tu kwafa Kalunga tate tu kwafa
 Omitima detu di alula mohole yeliko
 Opo tuha hangike hatu li diladila
 Ngeenge twa hangika ombaadilila
 Tu kwafa nolulyo lwoye Kalunga ketu.

 Nge ovatondi vetu tava londoloka metuwa
 Tava tondoka ngoka fudaela
 Opo ve litilaele momaumbo etu
 Va tinhe po omaliko etu va ye nao
 Tu kwafa nolulyo lwoye Kalunga ketu.

 Otava tumbu va humbata komapepe
 Va ye nayo ngomapolodi poshipale shoilya
 Va ka longife ngaashi oinima yavovene
 Moku shi ninga kave na ko naave Kalunga
 Tu kwafa nolulyo lwoye Kalunga ketu.

 Ohava xwike po omaumbo etu
 Ongomunahambo ta xwike epeya
 Eedalate otava tete nokuhayavala
 Ovanailonga tuu shili vehe na ko
 Tu kwafa nolulyo lwoye Kalunga ketu.

 Ovanhu ova twalwa oku inava hala
 Va hondavaama meengoya va tila
	 Omungome	wavo	va	fiya	po	kave	na	sha
 Ovashitwa vakwao va ninga oilyani kuvo
 Tu kwafa nolulyo lwoye Kalunga ketu.

 Onghalo yoshiponga oye tu endja ko
 Oita i tu li pombada ndee nopedu
 Eedila ohadi ya momikunda detu
 Oimuna yetu ohai yashwa ngeeholongo
 Tu kwafa nolulyo lwoye Kalunga ketu.

 Omitima detu oda loloka ketilo
 Eemwenyo detu oda lala koumbada
 Omesho etu otaa lyaamene pombada
 Kwoove Kalunga oku haku di ekwafo
 Tu kwafa nolulyo lwoye Kalunga ketu.

	 Otwa	hala	efimbo	u	li	fikife
	 Pamwe	edidiliko	etimulongo	la	fika	nee
 Eli la ningile oshitokolifo koshiwana shoye
	 Opo	ava	tava	ka	fika	ko	va	ka	yolele	ketayoo
 Tu kwafa nolulyo lwoye Kalunga ketu. 

(Tabita Daniel, Novemba 1985)

Hokolola kutya omutevi okwa hala oku tu hololela shike kombinga yOvatondi va 
tumbulwa mokatevo aka.  Koleka enyamukulo loye nomatomheno taa di mokatevo.

 
Shi ninga noitya 350 – 500. [20]

ETUKULWA B:  EEPROSA

Metukulwa omu hoolola mo epulo limwe alike tali di mOlupafu la twa eisho ku P.N. 
Hamutenya ile muWanashipolo a ya nomwenyo mofuka ku T.N. Shakujungua.

3 Wanashipolo a ya nomwenyo mofuka:  T.N. Shakujungua
Hokolola nokuyelifa nhumbi omushangi wokambo aka a longifa oshitukulwa 
shomudingonoko e tu etele pouyelele etumwalaka lehokololo laye mokambo aka 
Wanashipolo a ya nomwenyo mofuka.

Shi ninga noitya 350 – 500. [20]

ILE

4 Olupafu la twa eisho:  P.N. Hamutenya
Hokolola nghene omushangi wokambo aka Olupafu la twa eisho e ku etela 
omaliudo u etele Kristine onghenda.

Shi ninga noitya 350 – 500. [20]

ETUKULWA C:  EEDRAMA

Metukulwa omu hoolola mo epulo limwe alike tali di mOmapumhumu taa yolele 
oulipamwe ku V. Munyika ile muMushakati waNelao ku E.T. Ndadi.

5 Mushakati waNelao:  E.T. Ndadi
Hokolola nghene omushangi a eta mo omaupyakadi nomakandulepo mokambo 
aka Mushakati waNelao, nosha etela omuleshi omaliudo elipipo, e tu etele 
pouyelele etumwalaka lehokololo laye

Shi ninga noitya 350 – 500. [20]

ILE

6 Omapumhumu taa yolele oulipamwe:  V. Munyika
 
Hokolola kutya omushangi okwa longifa ngahelipi elaka, opo e tu etele 
pouyelele oukwatya womunyandi Lusia nosha etela omuleshi omaliudo elipipo, 
mehokololo eli.

 
Shi ninga noitya 350 – 500. [20]

